Stærðfræðikennarinn

Bekkjartími 22.01.2001

Meginumfjöllunarefni:
· Stærðfræðikennarinn
· Námsumhverfið
Kennarinn verður sjálfur að byggja upp kennsluferlið og ábyrgðin hvílir á honum.

Til að verkefni séu verðug fyrir nemendur að glíma við þurfa þau að

· fela í sér möguleika á mismunandi nálgun.

· vera hæfileg áskorun fyrir fjölbreyttan nemendahóp.

· fyrir mismunandi týpur, fyrir mismunandi getustig.

· vekja forvitni.

· magna upp spennu og láta nemendur langa til að vita svarið.

· hvetja til samræðna um stærðfræði.

· fá nemendur til að ræða saman um stærðfræði og svo þurfa þau að segja samnemendum sínum frá niðurstöðunum.  Jafnvel hægt að láta þau setja niðurstöður á veggspjald, nemendur muna oft vel það sem þeir setja á veggspjöld.
· rifrildi í stærðfræðinni eru af því góða því það þýðir að nemendur hafa tileinkað sér ákveðna skoðun á efninu og eru tilbúnir að berjast fyrir henni með rökstuðningi.
· fela í sér áskorun til stærðfræðináms.
· beina athygli nemenda að grundvallar hugmyndum stærðfræðinnar.

· passa sig að týnast ekki í smáatriðum.  Við týnum oft yfirsýninni, megum t.d. ekki festast í sjálfum aðferðum samlagningarinnar, verðum að einbeita okkur meira að henni sjálfri.
Umhverfi barna og uppruni skiptir miklu máli.

· Börn sem alast upp á heimili þar sem íþróttir eru mikið stundaðar ( þau eru sjálf líkleg til að stunda íþróttir síðar meir.

· Eins er um börn sem eiga háskólagengna foreldra ( þau verða sjálf líklegri til að verða háskólagengin og meta menntun.

· Forgangsröð foreldra gagnvart skólanum fer mjög oft eftir því hvort þeir eru sjálfir háskólagengnir.

· Þetta segir okkur m.a. að kennarinn er með mjög ólíkan barnahóp á herðum sér og þarf að mæta þörfum og kröfum þeirra allra.  Úrræðin geta ekki alltaf verið þau sömu fyrir alla.

· Gott getur verið að mæta þörfum einstaklingsins með því að horfa á bekkinn og sjá hvað það er sem margir þurfa, það getur reynst ómögulegt að ætla að finna sérstök einstaklingsverkefni handa hverjum og einum.  Oft henta sömu lausnir fyrir marga þó svo sé auðvitað ekki alltaf.

· Galli í stærðfræðinni er að of mikil áhersla er lögð á að allir séu fljótir og æfist í að verða sem fljótastir („þeir sem eru fyrstir að klára bls. 34 mega…“).  Það eina sem fæst út úr því eru mannlegir vasareiknar og það er ekki endilega það nauðsynlegasta.

· Mikilvægara er að sjá til þess að nemendur skilji það sem þeir eru að læra og að það festist í kollinum.

Notagildi myndvarpans getur oft verið mikið:

· Oft er betra að skrá svör nemenda á glæru í stað þess að skrifa á töflu ( þá þarf maður ekki alltaf að snúa rassi í nemendur.

· Dreifir athygli frá manni sjálfum, oft óþægilegt að hafa allra augu á sér.

· Dregur athygli nemandans að kennslunni.

Í stærðfræðikennslunni er mikilvægt að nemendur þurfi að:

· beita umhugsun og eftirtekt.

· þróa tilgátur, prófa þær og draga ályktanir.

· rökstyðja lausnaleiðir og túlka niðurstöður.

· beita táknmáli og hugtökum stærðfræðinnar við skoðun sína á umhverfinu.

· afmarka viðfangsefni og greina þau.

· setja nýja þekkingu í samhengi við það sem þeir hafa lært áður.

· efla sjálfstraust og trú á eigin getu.

· vera skapandi og tilbúnir að prófa nýjar leiðir.

· ræða saman um leiðir og niðurstöður.

Mikilvægt að kennari hæli hópnum fyrir að finna margar leiðir
· hópurinn fer að keppast við að finna sem flestar leiðir.

· kappið snýst um að finna leiðir í stað þess að snúast um að reikna sem flest dæmi.

Hvað getur kennarinn gripið í kennslustundinni, í frímínútunum, dags daglega, til að gera að sameiginlegri reynslu og upplifun fyrir nemendurna?  (Eins og þegar kennari nýtir sér atvik úr daglega lífinu eða eitthvað sem gerist innan veggja skólans og býr til úr því dæmi.).

Kennarinn verður að vera gagnrýninn á sjálfan sig og reyna að taka eftir hvaða kennsluhætti hann er að nota og hvernig þeir nýtast.

Forsenda fyrir leikni í reikniaðgerðum er góður talnaskilningur. – Ath. t.d. glæru úr tíma með talnalínum.

Góð hugmynd að nýta sér bókmenntir og sameiginlegan reynsluheim bekkjarins, eins og t.d. framhaldssögu sem kennarinn er að lesa fyrir bekkinn.

· Sniðugt að nota sögupersónur úr framhaldssögunni í dæmum.  Einnig má nota nemendur í dæmum.

· Hægt að búa til dæmi úr bókum sem verið er að lesa þó það sé um e-ð sem ekki gerðist í raun í bókinni.

· Það að nota raunveruleikann eða veruleika þekktra bóka breytir nálguninni í stærðfræði og dregur nemendur lengra inn í námsferlið.

· Mikilvægt að kennarinn hafi vissan gagnabanka með þeim námsgögnum sem hann þarfnast og geti skipulagt kennsluna út frá þessum gögnum.

· Ef nemendurnir þurfa að biðja kennarann um námsgögnin í stað þess að geta náð í þau sjálf, þá spyrja þau sjaldan um þau og nota þau miklu minna.

· Gott er að hafa sérstakan stærðfræðikassa fyrir hvern bekk með helstu gögnum og þessir kassar séu geymdir í ákveðnum skáp.  Kennari hafi yfirumsjón með skápnum en nemendur geti náð sér í þau gögn sem þeir þurfa hverju sinni.

· Góð hugmynd að lá nemendurna sjálfa búa til orðadæmi úr dæmunum sem lögð eru fyrir.

· fær þá oft til að ljóstra ýmsu upp um sjálf sig, svo sem húmor, áhugamál o.fl.

· kennarinn verður að vera heils hugar í þessu verkefni til að krakkarnir vilji taka þátt í þessu.

· Tekst manni að gera nemendur gefandi og virka í kennslunni?  Ef svo er fara þau sjálf að geta búið til verkefni.

· Ef börnin eru sjálf látin búa til verkefni þá verða verkefnin við hæfi þeirra.  Nemendur búa sjaldnast til of létt dæmi.










